
	1․ ՀՀ արդարադատության նախարարություն

	02 մարտի 2023

	
	27.4/10756-2023

	1. Նախագծի նախաբանում հղում է կատարված «Արդյունաբերական քաղաքականութան մասին» օրենքի 4-րդ հոդվածի 2-րդ մասին: Այս առումով հարկ ենք համարում նշել, որ «Արդյունաբերական քաղաքականութան մասին» օրենքի 4-րդ հոդվածը չունի 2-րդ մաս: Նկատի ունենալով, որ 2023 թվականի փետրվարի 10-ին ««Արդյունաբերական քաղաքականության մասին» օրենքում լրացում կատարելու մասին» օրենքի նախագիծը ընդունվել է առաջին ընթերցմամբ, հայտնում ենք, որ ներկայացված իրավական ակտը կարող է ընդունվել միայն ««Արդյունաբերական քաղաքականության մասին» օրենքում լրացում կատարելու մասին» օրենքի ուժի մեջ մտնելուց հետո:
2. Նախագծին կից ներկայացված «Հավելված N 1»-ի 1-ին կետի համաձայն՝ «Ներդրումային ֆոնդերում ներդրումներ կատարելու ծրագիրն (այսուհետ նաև՝ ծրագիր) ուղղված է ներդրումային կարողությունների ավելացմանը, հայաստանյան շուկա նոր մուտք գործող ֆոնդերի կառավարիչների համար առավել գրավիչ պայմանների ստեղծմանը, ինչպես նաև իրական հատվածի համար ֆինանսներին հասանելիության դյուրացմանը։»


3. Նախագծին կից ներկայացված «Հավելված N 1»-ի 5-րդ կետով նախատեսված են լիազոր մարմնի կողմից դիմումի մերժման հիմքերը, իսկ 6-րդ կետում խոսք է գնում դիմումը բավարարելու վերաբերյալ: Գտնում ենք, որ անհրաժեշտ է նախատեսել ժամկետ՝ դիմումը մերժելու և բավարարելու համար՝ լիազոր մարմնի կողմից հայեցողական դրսևորումներից խուսափելու նպատակով:
4. Նախագծի Հավելվածի 5-րդ կետի 2-րդ ենթակետի համաձայն՝ «Դիմումը լիազոր մարմնի կողմից մերժվում է, եթե (…) դիմումը կամ կից ներկայացված փաստաթղթերը թերի են կամ ոչ ամբողջական: Առաջարկում ենք վերոնշյալ պայմանը նախատեսել որպես վերադարձման հիմք՝ դիմումատուի համար տեխնիկական բնույթի թերությունները շտկելու և դիմումը կրկին ներկայացնելու հնարավորություն նախատեսելու նպատակով:
5. ֆոնդում պետության մասնակցության առավելագույն ժամանակահատված է հանդիսանում ֆոնդի փայերի առաջին տեղաբաշխման պահից հաշված 10 տարին։ Ընդ որում, առաջին 5 տարին հանդիսանում է ֆոնդի ակտիվ ներդրումային ժամանակահատված, իսկ դրան հաջորդող 5 տարին՝ ֆոնդի ակտիվների իրացման (լիկվիդացիա) և պետության փայերի մարման ժամանակահատված,
2)	ֆոնդում ներդրման ծավալները,
3)	ֆոնդում Հայաստանի Հանրապետության կողմից ձեռք բերված փայերի դիմաց ստացված միջոցները և դրանց չտեղաբաշխված մասի՝ որպես ավանդ ներդնելու արդյունքում ստացվելիք տոկոսային եկամուտները պետք է օգտագործվեն Հայաստանի Հանրապետությունում գրանցված կազմակերպություններում ներդրումների իրականացման նպատակով,
4)	պետության մասնակցության դիմաց ֆոնդի կառավարչի կառավարման վճարը:»:
Գտնում ենք, որ Հավելվածի 6-րդ կետի 2-րդ և 4-րդ ենթակետերը չեն համարվում պայմաններ, քանի որ սահմանված չեն այն առավելագույն կամ նվազագույն ներդրման ծավալը կամ ֆոնդի կառավարչի կառավարման վճարի չափը, որոնք կարող են համարվել առնվազն պայմաններ՝ Շահառուի հետ պայմանագրի կնքման համար: Ուստի գտնում ենք, որ սույն դրույթը վերանայման կարիք ունի:
	1. Ընդունվել է։ 
Նախագծում իրականացվել են համապատասխան փոփոխություններ։








2. Չի ընդունվել։
«Տնտեսության իրական հատված» եզրույթը լայնորեն օգտագործվող տնտեսագիտական եզրույթ է։ Նշենք, որ եզրույթը օգտագործվում է նաև Հայաստանի Հանրապետության վիճակագրական կոմիտեի հաշվետվություններում։ 
3.  Ընդունվել է։ 
Նախագծում իրականացվել են համապատասխան փոփոխություններ։



4. Չի ընդունվել։ Դիմումատուն զրկված չէ մերժում ստանալուց հետո շտկված դիմումը լիազոր մարմնին վերստին ներկայացնելու իրավունքից։



5. Ընդունվել է մասնակի։ Նախագծում իրականացվել են համապատասխան փոփոխություններ։ Կառավարչի կառավարման վճարի չափը չի կարող սահմանվել որոշմամբ, քանի որ այն արդեն իսկ սահմանված է ֆոնդի կանոնադրությամբ։ 

	2․ Բարձր տեխնոլոգիական արդյունաբերության նախարարություն
	10 մարտի 2023

	
	01/13.1/2224-2023

	1. Նախագծի 2-րդ կետում «2023» թվից առաջ լրացնել «Հայաստանի Հանրապետության» բառերը, իսկ «2121» թիվը փոխարինել «2111» թվով, 

2.	Նախագծի հավելվածի 6-րդ և 7-րդ կետերում սահմանել դիմումի բավարարման դեպքում շահառուին և դիմումի մերժման դեպքում դիմումատուին էլեկտրոնային եղանակով ծանուցելու ժամկետ:
	1. Ընդունվել է։ 
Նախագծում իրականացվել են համապատասխան փոփոխություններ։
2. Ընդունվել է։ 
Նախագծում իրականացվել են համապատասխան փոփոխություններ։

	[bookmark: _Hlk130567009]3․ Ֆինանսների նախարարություն
	01/9-2/4980-2023

	
	20 մարտի 2023

	1. Համաձայն Նախագծի 3-րդ կետի՝ նախատեսվում է պետության մասնակցությունը շահառու հանդիսացող ֆոնդերում՝ տվյալ Ֆոնդում կենսաթոշակային ֆոնդի կամ խոշոր ներդրողի կողմից առնվազն 500,000,000 (հինգ հարյուր միլիոն) դրամի չափով ձեռքբերված փայերի չափով փայերի ձեռքբերման եղանակով: Անկախ կենսաթոշակային ֆոնդի կամ խոշոր ներդրողի կողմից ձեռքբերված փայերի չափից՝ պետության մասնակցությունը յուրաքանչյուր ֆոնդում չի կարող գերազանցել 3,000,000,000 (երեք միլիարդ) դրամը։ Նախագծից պարզ չէ, թե որն է հանդիսանում վերը նկարագրված ֆոնդերում պետության կողմից ներդրումների իրականացման հիմնական շարժառիթը: Մասնավորապես՝ շահառու ֆոնդերի նկատմամբ ներկայացված չեն գործունեության իրականացման ոլորտային սահմանափակումներ, որոնցում ներդրումների իրականացումը և ոլորտի զարգացումը պետության համար հանդիսանում է առաջնահերթություն (օրինակ՝ տնտեսական բարդության բարձր մակարդակ ենթադրող, արտահանման աճին ուղղված կամ բարձր տեխնոլոգիաների զարգացում ապահովող տնտեսական ճյուղերը): Ուստի, նկարագրված տրամաբանության շրջանակներում պարզ չէ, թե հատկապես ինչ խնդրի լուծմանն է ուղղված պետության մասնակցությունը նկարագրված ֆոնդերում (խոշոր ինստիտուցիոնալ ներդրողների կողմից զգալի ծավալի փայեր ձեռք բերելուն զուգընթաց), ինչպես նաև ներկայացված չէ Նախագծի շրջանակներում կիրառվող սահմանաչափերի ընտրության մեթոդաբանությունը և տրամաբանությունը: Ավելին, տպավորություն է ստեղծվում, թե նման եղանակով ֆոնդերում ներդրումներ իրականացնելու նպատակը ֆոնդերի գոյության ապահովումն է, որը հանրային ֆինանսների կառավարման արդյունավետության տեսանկյունից խիստ խնդրահարույց է: 
2. Նախագծում, որպես ֆոնդերում ներդրումների իրականացման հաջողված օրինակ ներկայացված է «Գրանատուս Վենչուր Ֆոնդ I» ՓԲ ընկերության օրինակը: Հաշվի առնելով վերջինիս՝ տեխնոլոգիական զարգացումը հստակ թիրախավորելու նպատակով ներդրումների ներգրավման անհրաժեշտությունը, առաջարկում ենք հստակեցնել, թե որն է հանդիսանում Նախագծով ներկայացված տրամաբանությամբ ներդրումների իրականացման առավելությունը բերված օրինակի կամ այլ ֆոնդերում պետության մասնակցության նախկին փորձի նկատմամբ (օրինակ՝ «Ամբեր Կապիտալ» ՓԲ ընկերության, որի ներդրողներից են այնպիսի կառույցներ, ինչպիսիք են Վերակառուցման և Զարգացման Եվրոպական Բանկը և Եվրոպական միությունը, ներդրման հնարավորությունների ստեղծումը միտված է եղել կորոնավիրուսի հետևանքների մեղմմանը, հակազդմանը, տնտեսության վերականգնմանը և հետևաբար՝ երկարաժամկետ զարգացմանը Հայաստանի տնտեսության համար այնպիսի կարևորագույն ոլորտներում, ինչպիսիք են՝ գյուղատնտեսությունը, արդյունաբերությունը, բարձր տեխնոլոգիաները, զբոսաշրջությունը և վերականգնվող էներգետիկան):
3. Պետության կողմից ֆոնդում ներդրումների կատարման համար նախապայմաններից մեկն է հանդիսանում խոշոր ներդրողի կողմից ներդրման իրականացումը, իսկ խոշոր ներդրող համարվելու նախապայման է հանդիսանում միջազգային վարկանիշավորող ընկերության կողմից investment grade վարկանիշի առկայությունը: Հաշվի առնելով, որ ներկայացված վարկանիշի պահանջը ավելի բարձր է, քան Հայաստանի Հանրապետության վարկանիշը, ենթադրվում է, որ խոսքը գնում է արտասահմանյան ընկերության մասին: Անհրաժեշտ է հստակեցնել, թե աուդիտորի շրջանառության ծավալի նկատմամբ պահանջի սահմանումը ինչ խնդիր է փորձում լուծել, ինչպես նաև, թե ինչ սկզբունքով է ընտրվել խոշոր ներդրող համարվող ընկերության անկախ աուդիտորի նկատմամբ առնվազն 500 մլն ՀՀ դրամ շրջանառություն ունենալու պահանջը:
4. Հարկ ենք համարում նշել, որ Նախագծում բացակայում են շահառու հանդիսացող ֆոնդերում ներդրումների իրականացման համար նվազագույն եկամտաբերության (առնվազն երկարաժամկետ) պահանջները, ինչպես նաև վերջիններիս չապահովման դեպքում գործողությունների նկարագրությունը: Նման սահմանափակումների բացակայության պայմաններում ֆոնդերում ներդրումների իրականացումը կարող է հանրային ֆինանսների կառավարման տեսանկյունից լինել անարդյունավետ:








5. Համաձայն Նախագծի 6-րդ կետի 1-ին ենթակետի՝ ֆոնդում պետության մասնակցության առավելագույն ժամանակահատված է հանդիսանում ֆոնդի փայերի առաջին տեղաբաշխման պահից հաշված 10 տարին։ Ընդ որում, առաջին 5 տարին հանդիսանում է ֆոնդի ակտիվ ներդրումային ժամանակահատված, իսկ դրան հաջորդող 5 տարին՝ ֆոնդի ակտիվների իրացման և պետության փայերի մարման ժամանակահատված: Անհասականալի է, թե ինչով է պայմանավորված ֆոնդում պետության մասնակցության առավելագույնը 10 տարի ժամանակահատվածը: Անհրաժեշտ է ներկայացնել, թե ինչ մեխանիզմներով են մարվելու պետության փայերը: Արդյոք սա նշանակում է, որ պետությունը ֆոնդում մասնակցություն է ունենալու առաջին 5 տարիների ընթացքում, իսկ դրան հաջորդող 5 տարիներին մարվելու են պետության փայերը: Միևնույն ժամանակ, փայերի շուկայական արժեքի նվազման պայմաններում արդյոք երկրորդ հնգամյակում նույնպես իրականացվելու են փայերի մարումներ, որը կարող է հանգեցնել չիրացված վնասների՝ իրացված վնասների փոխակերպման:
6. Նախագծի հավելվածի 6-րդ կետի 3-րդ ենթակետի համաձայն՝ ֆոնդում ՀՀ կողմից ձեռք բերված փայերի դիմաց ստացված միջոցները և դրանց չտեղաբաշխված մասի՝ որպես ավանդ ներդնելու արդյունքում ստացվելիք տոկոսային եկամուտները պետք է օգտագործվեն ՀՀ-ում գրանցված կազմակերպություններում ներդրումների իրականացման նպատակով: Գտնում ենք, որ նշված ձևակերպումը կարող է խնդրահարույց լինել Նախագծի հիմնավորմամբ նախանշված նպատակների իրագործման տեսանկյունից՝ հաշվի առնելով այն հանգամանքը, որ կազմակերպությունները, գրանցված լինելով ՀՀ-ում, կարող են իրենց փաստացի գործունեությունը ծավալել ՀՀ-ից դուրս, և այդ կապակցությամբ Նախագծով ամրագրված չէ որևէ սահմանափակում: Միաժամանակ, Նախագծի շրջանակներում կարգավորված չեն մի շարք այլ իրավահարաբերություններ, այդ թվում՝ 
·  ֆոնդի ակտիվների իրացման (լիկվիդացիա) և պետության փայերի մարման ժամանակացույցը՝ երկարաժամկետ հատվածում պետական բյուջեի հոսքերը դարձնելով առավել կանխատեսելի,
· ՀՀ կառավարության նկատմամբ ֆոնդի (կառավարչի) հաշվետվողականության մեխանիզմները՝ ծրագրի իրագործման ընթացքը և հավանական ռիսկերը մշտադիտարկելու նպատակով: 
· պետության կողմից արդեն իսկ ձեռք բերված փայերի տնօրինման հետ կապված հարաբերություններն այն դեպքերում, երբ դիմումի մերժման հիմքերն ի հայտ են եկել համապատասխան ներդրումներն իրականացնելուց հետո (օրինակ՝ ֆինանսական կազմակերպությունն այլևս չի համապատասխանում վարկանիշավորման սահմանված պահանջներին): 
7. Կարևորելով ՀՀ տնտեսությունում այլընտրանքային ֆինանսավորման ինստիտուտի ներդրումը՝ գտնում ենք, որ ոլորտի զարգացումն ապահովելու նպատակով անհրաժեշտ է առաջնորդվել համապարփակ թիրախավորված և կոորդինացված քաղաքականությամբ, ինչը ենթադրում է ոչ միայն շուկայի պահանջարկի մասի ապահովում, այլ նաև արժեթղթերի շուկայում առաջարկվող գործիքների, դրանց շուկաների զարգացում և համապատասխան ենթակառուցվածքների բարելավում:
8. Նախագծի ընդունման հիմնավորման մեջ բացահայտված չէ կապը ռազմավարական (Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) փաստաթղթերի հետ:
9. Ամփոփելով վերոգրյալը և նկատի ունենալով, որ Նախագծով առաջարկվող ծրագրի ընդունումը հանգեցնում է պետական բյուջեում ծախսերի ավելացման, ուստի գտնում ենք, որ ծրագիրը նախ և առաջ պետք է գնահատվի կառավարության ծրագրով նախատեսված առաջնահերթությունների համատեքստում՝ բացառելով բյուջետային գործընթացից դուրս և վերջինիս զուգահեռ առանձին ընթացակարգերով նոր ծրագրի նախաձեռնությունը:
10. Միաժամանակ առաջարկում ենք շտկել Նախագծի նախաբանում կատարված հղումը՝ նշելով համապատասխան լիազորող նորմը:
	1. Ընդունվել է ի գիտություն։ Նախագծի հիմնական նպատակը ներդրումային ֆոնդերում ներդրումների միջոցով կարողությունների զարգացմամբ պայմանավորված որակյալ կառավարիչների ներգրավումն է։ Նախագծի թիրախը ոչ թե առանձին վերցրած ոլորտի խթանումն է, այլ ներդրումային ֆոնդերի կարողությունների զարգացումը։ Հատկանշական է, որ կենսաթոշակային ֆոնդերը, ինչպես նաև 200,000,000 (երկու հարյուր միլիոն) ԱՄՆ դոլարի չափով կառավարվող ակտիվներ ունեցող ֆինանսական կազմակերպությունները, որպես կանոն արդյունավետ կառավարվող ֆոնդերում, որոնք էլ իրենց հերթին ներգրավված միջոցներն ուղղում են թափանցիկ, հաշվետու և արդյունավետ կառավարվող տնտեսավարողների ֆինանսավորմանը։





2. Ընդունվել է։
Նախագիծը նախադրյալներ է ստեղծում ներդրումային ֆոնդերի միջև մրցակցության բարելավման համար, ինչը կնպաստի նաև մատնանշված սուբյեկտների մրցունակության բարձրացմանը։













3. Ընդունվել է։ 
Նախագծում իրականացվել են համապատասխան փոփոխություններ։












4. Չի ընդունվել։
Ծրագրի նպատակը ոչ թե ներդրումային ֆոնդերի եկամուտների երկարաժամկետ կանխատեսումն է, այլ ներդրումային ֆոնդերի եկամուտների կարողությունների ավելացումը, ինչը կնպաստի հայաստանյան շուկա նոր մուտք գործող ֆոնդերի կառավարիչների համար առավել գրավիչ պայմանների ստեղծմանը, ինչպես նաև իրական հատվածի համար ֆինանսներին հասանելիության դյուրացմանը։
5. Ընդունվել է։
 Նախագծում իրականացվել են համապատասխան փոփոխություններ։














6. Ընդունվել է։ 
Նախագծի հիմնավորման մեջ իրականացվել են համապատասխան փոփոխություններ։

























7. Ընդունվել է ի գիտություն։








8. Ընդունվել է։ 
Նախագծի հիմնավորման մեջ իրականացվել են համապատասխան փոփոխություններ։

9. Ընդունվել է ի գիտություն։








10. Ընդունվել է։ Նախագծի հիմնավորման մեջ իրականացվել են համապատասխան փոփոխություններ։

	4․ Պետական եկամուտների կոմիտե

	01/3-1/12829-2023

	
	9 մարտի 2023

	1. Առաջարկում ենք հստակեցնել նախագծի նախաբանում «Արդյունաբերական քաղաքականության մասին» օրենքի 4-րդ հոդվածի 2-րդ մասին կատարված հղումը, հաշվի առնելով, որ այդ օրենքի 4-րդ հոդվածում 2-րդ մաս առկա չէ: Ընդ որում, այդ օրենքի 4-րդ հոդվածի 1-ին մասի 1-ին և 6-րդ կետերի համաձայն` ՀՀ կառավարությունն իրականացնում է օրենքով և այլ իրավական ակտերով սահմանված կարգով արդյունաբերական քաղաքականության մշակումը և իրականացումը հետևյալ հիմնական ուղղություններով.
- ներդրումային և գործարար միջավայրի բարելավում, ներառյալ՝ փոքր և միջին արդյունաբերական ձեռնարկությունների գործունեության խրախուսում և աջակցություն (1-ին կետ),
- ներդրումային և վենչուրային հիմնադրամների ստեղծում (6-րդ կետ):
2. Նախագծի N1 հավելվածի 3-րդ կետը` «Ներդրումների չափը և ձևը» առաջարկում ենք հստակեցնել, հաշվի առնելով, որ մասնավորապես` այդ կետով հստակ չի կարգավորվում, եթե օրինակ` շահառու հանդիսացող ֆոնդերում կենսաթոշակային ֆոնդի կամ խոշոր ներդրողի կողմից ձեռքբերված փայերի չափը գերազանցել է 500,000,000 (հինգ հարյուր միլիոն) դրամը, արդյոք պետության մասնաբաժինը կարող է նշված գումարից քիչ կամ շատ լինել: Եթե այո, ապա առաջարկում ենք նախագծով սահմանել պետության կողմից մասնակցության չափի հստակ կարգավորումներ:









3. Առաջարկում ենք նախագծի N1 հավելվածի 4-րդ կետով սահմանել, որ շահառուի ֆոնդի կառավարչի կողմից լիազոր մարմնին ներկայացվող դիմումին կից ներկայացվում է նաև ծրագրի շահառու ֆոնդում իրականացված արտաքին աուդիտին վերաբերող տեղեկատվությունը, այդ թվում` աուդիտի եզրակացությունը, հաշվի առնելով, որ նախագծի N1 հավելվածի 2-րդ կետով նախատեսվում է, որ ծրագրի շահառու կարող են համարվել Հայաստանի Հանրապետությունում գրանցված կազմակերպություններում ներդրում կատարող ներդրումային ֆոնդերը, որոնք կենսաթոշակային ֆոնդի կամ խոշոր ներդրողի կողմից ձեռքբերված փայերի ձեռքբերմանը նախորդող 12 ամիսների ընթացքում անցել են արտաքին աուդիտ: Միաժամանակ, առաջարկում ենք նախագծով սահմանել կարգավորում` աուդիտի եզրակացության բացասական լինելու դեպքում ծրագրի շահառուի դիմումը մերժելու վերաբերյալ:
4. Նախագծի N1 հավելվածի 4-րդ բաժնում առաջարկում ենք սահմանել հստակ ժամկետներ` դիմումները հաստատելու և մերժելու վերաբերյալ: Միաժամանակ, առաջարկում ենք` շահառուի ֆոնդի կառավարչի կողմից լիազոր մարմնին ներկայացված փաստաթղթերը թերի կամ ոչ ամբողջական լինելու պարագայում ոչ թե մերժել դիմումը, այլ հնարավորություն տալ ծրագրի շահառուին` սահմանելով ժամկետներ, վերացնել թերությունները կամ ներկայացնել ամբողջական տեղեկատվություն: Սահմանված ժամկետներում ծրագրի շահառուների կողմից թերությունները չվերացնելու կամ ամբողջական տեղեկատվություն չներկայացնելու դեպքում մերժել վերջիններիս կողմից ներկայացված դիմումը:
5. Առաջարկում ենք վերանայել նախագծի հիմնավորմամբ հաշվարկված` ՀՀ պետական բյուջեում 4 մլն ԱՄՆ դոլարին համարժեք դրամի չափով ծախսերի ավելացման հաշվարկը, հաշվի առնելով, որ նախագծի N1 հավելվածի 3-րդ կետով սահմանված է, որ յուրաքանչյուր ֆոնդում պետության մասնակցությունը չի կարող գերազանցել 3,000,000,000 (երեք միլիարդ) դրամը, ինչը ներկա փոխարժեքով համարժեք է շուրջ 7.5 մլն ԱՄՆ դոլարին:
6. Նախագծի հիմնավորմամբ, որպես նմանատիպ այլընտրանքային ֆինանսավորման աղբյուր է ներկայացվում «Ամբեր Կապիտալ» ընկերության կողմից կառավարվող ԵՄ-Հայաստան ՓՄՁ Ֆոնդը:
Հայաստանի պետական հետաքրքրությունների ֆոնդի (ԱՆԻՖ) պաշտոնական կայքէջի համաձայն` ԱՆԻՖ-ի դուստր ընկերության կողմից կառավարվող «Ձեռնարկատեր+պետություն» ներդրումային ֆոնդը ներդրում է իրականացրել ՎԶԵԲ և ԵՄ մասնակցությամբ, «Ամբեր Կապիտալ Հայաստան» ընկերության կողմից կառավարվող «ԵՄ-Հայաստան ՓՄՁ ֆոնդում»։
Ելնելով վերոնշյալից, ինչպես նաև հաշվի առնելով այն հանգամանքը, որ նախագծով կարգավորված չէ պետության կողմից ֆոնդերում մասնակցության իրականացման գործընթացը, առաջարկում ենք հստակեցնել, արդյոք վերոնշյալը իրականացվելու է ԱՆԻՖ-ի կամ վերջինիս դուստր կազմակերպության կամ այլ կազմակերպության կողմից, թե նշված ծրագրի իրականացման համար նախատեսվում է ստեղծել նոր կազմակերպություն:
	1. Ընդունվել է։ 
Նախագծում իրականացվել են համապատասխան փոփոխություններ։











2. Չի ընդունվել։
Նախագծով հստակ սահմանված են այն պայմանները, որոնց դեպքում պետությունը ներդրումային ֆոնդերում կկատարի ներդրումներ ՝ առնվազն 500 միլիոն դրամի ներդրում կենսաթոշակային ֆոնդի կամ խոշոր ներդրողի կողմից։ Ընդ որում, պետությունը կատարելու է այնքան ներդրում, որքան կենսաթոշակային ֆոնդը կամ նախագծի իմաստով խոշոր ներդրողը։ Ցանկացած պարագայում պետության կողմից ներդրման չափը չի կարող գերազանցել 3 միլիարդ դրամը։ 

3. Ընդունվել է մասնակի։
Նախագծի հավելված 1-ի 5-րդ 2-րդ ենթակետի համաձայն դիմումը լիազոր մարմնի կողմից մերժվում, եթե դիմումը կամ կից ներկայացված փաստաթղթերը թերի են կամ ոչ ամբողջական։ 










4. Ընդունվել է։ 
Նախագծում իրականացվել են համապատասխան փոփոխություններ։ 









5. Ընդունվել է։ 
Նախագծի հիմնավորման մեջ իրականացվել են փոփոխություններ։ 




6. Չի ընդունվել։ 
Պետության կողմից ֆոնդերում մասնակցության իրականացման գործընթացը, ըստ նախագծի, իրականացվելու է լիազոր մարմնի և շահառուի միջև կնքվելիք պայմանագրի դրույթներին համապատասխան։

	5․ Կենտրոնական բանկ
	16.2-07/210-23

	
	15 մարտի 2023

	1. Աշխարհի փորձը ցույց է տալիս, որ ոլորտի խթանումը պետության կողմից տեղի է ունենում ներդրողների համար որոշակի խթանների տրամադրման կամ ռիսկերի նվազեցման միջոցով, որի շնորհիվ կատարվում են բազմապատիկ ներդրումներ մասնավոր ներդրողների կողմից։ Դա կարող է դրսևորվել տարբեր ձևերով՝ ստորադաս տրանշի ձեռքբերում, ցածր գնով պետական մասնաբաժնի ձեռքբերման օպցիոնների տրամադրում, որոշ ռիսկերի համար երաշխիքների տրամադրում և այլն։ Որպես հաջողված փորձ կարելի է դիտարկել Իսրայելի փորձը, որի կողմից նախաձեռնված Yozma ծրագրի շրջանակներում վենչուրային ֆոնդերում ներդրողներին տրվեցին ներդրված գումարի երաշխիքներ, ինչպես նաև պետության մասնաբաժինը շուկայականից ցածր արժեքով ձեռք բերելու հնարավորություն: Վենչուրային ներդրողներին պետության կողմից հնարավոր կորուստների դիմաց երաշխիքներ են տրվել նաև Նիդեռլանդներում, Ֆինլանդիայում, Դանիայում և Ավստրիայում: Այս առումով առաջարկում ենք վերանայել նախագծի շրջանակներում պետության մասնակցության ձևը։ 
2. պետության ռեսուրսների օգտագործման հասցեականությունն ապահովելու նպատակով առաջարկում ենք նախագծի 2-րդ կետում սահմանել ներդրումային ֆոնդերի չափանիշներ՝ ելնելով պետության առաջնահերթություններից, որոնց առկայության դեպքում միայն պետությունը ձեռք կբերի տվյալ ֆոնդերի փայերը, օրինակ՝ ներդրումային ֆոնդի տեսակ (մասնավոր բաժնեմասնակցային (վենչուրային) և այլն), տվյալ ֆոնդերի կողմից կատարվող ներդրումների չափանիշներ (ոլորտ, ընկերություն, ներդրման գործիք և այլն)։

3. նախագծի 3-րդ կետում առաջարկում ենք հստակեցնել՝ ֆոնդում առնվազն 500,000,000 դրամի չափով ներդրումները վերաբերում են մեկ, թե մի քանի կենսաթոշակային ֆոնդին կամ խոշոր ներդրողին.
4. նախագծի 6-րդ կետում առաջարկում ենք նշել, թե ինչ ժամկետներում է Լիազորը մարմինը քննում դիմումը և ծանուցում Շահառուին դիմումի բավարարման կամ մերժման վերաբերյալ
5.  նախագծի 6-րդ կետի 1-ին ենթակետի «Ընդ որում, առաջին 5 տարին հանդիսանում է ֆոնդի ակտիվ ներդրումային ժամանակահատված, իսկ դրան հաջորդող 5 տարին՝ ֆոնդի ակտիվների իրացման (լիկվիդացիա) և պետության փայերի մարման ժամանակահատված» նախադասությունն առաջարկում ենք հանել, քանի որ այն անհարկի սահմանափակում է ֆոնդի արդյունավետ գործունեությունը և ֆոնդերում ներդրման էական նախապայման չպետք է հանդիսանա.
6. նախագծի 6-րդ կետի 3-րդ ենթակետն առաջարկում ենք հանել, քանի որ փայերի դիմաց ստացված միջոցները և դրանց՝ որպես ավանդ ներդնելու արդյունքում ստացվելիք տոկոսային եկամուտները համարվում են ֆոնդի ակտիվների մաս և օգտագործվում են ֆոնդի կանոններով (կանոնադրությամբ) սահմանված կարգով.
7. նախագծի 6-րդ կետի 4-րդ ենթակետն առաջարկում ենք հանել, քանի որ կառավարչի վճարը և նման պայմանները սահմանվում են ֆոնդի կանոններով (կանոնադրությամբ):

8. Առաջարկում ենք որոշման նախագիծը քննարկել պարտադիր կենսաթոշակային ֆոնդերի կառավարիչների հետ։
	1. Ընդունվել է ի գիտություն։ Նախագծի հիմնական նպատակը ներդրումային ֆոնդերում ներդրումների միջոցով կարողությունների զարգացմամբ պայմանավորված որակյալ կառավարիչների ներգրավումն է։ Հավելենք, որ երաշխիքներից զատ Իսրայելի կառավարությունը  Արդյունաբերության և առևտրի նախարարության միջոցով ներդրումներ է կատարել «Յոզմա» ծրագրում։ Պետության կողմից երաշխիքների տրամադրման վերաբերյալ առաջարկության կտրվածքով նշենք, որ ներկայումս առանձին որոշման նախագիծ է մշակվում։

2. Չի ընդունվել։ Առաջնահերթություններ չեն սահմանվել՝ ելնելով այն հանգամանքից, որ նախագծի նպատակը ներդրումային ֆոնդերում ներդրումների միջոցով կարողությունների զարգացմամբ պայմանավորված որակյալ կառավարիչների ներգրավումն է։ 
3. Ընդունվել է։ 
Նախագծում իրականացվել են համապատասխան փոփոխություններ։
4. Ընդունվել է։
Նախագծում իրականացվել են համապատասխան փոփոխություններ։ 
5. Ընդունվել է։ 
Նախագծում իրականացվել են համապատասխան փոփոխություններ։  





6. Ընդունվել է։
Նախագծում իրականացվել են համապատասխան փոփոխություններ։


7. Ընդունվել է։
Նախագծում իրականացվել են համապատասխան փոփոխություններ։
8. Ընդունվել է ի գիտություն։

	6․ ՀՀ վարչապետի աշխատակազմ
	02/16.9/20173-2023

	
	14 հունիս 2023

	Նախագիծը կարող է ունենալ դրական ազդեցություն, խթանել այլընտրանքային ֆինանսավորման ինստիտուտի զարգացումը: Առաջարկում եմ նաև նախագծի իրականացման սկզբնական փուլում ընտրել ոլորտներ, որոնց զարգացումը պետության համար հանդիսանում է առաջնահերթություն:
	Ընդունվել է ի գիտություն։

	7․ Ֆինանսատնտեսական նախարարական կոմիտե
	ԿԱ/159-2023

	
	30 մայիս 2023

	1. Առաջարկվել է Էկոնոմիկայի նախարարությանը քննարկել հարցը ԱՆԻՖ-ի միջոցով կարգավորելու հնարավորությունը (ըստ անհրաժեշտության քննարկելով նաև IMF-ի հետ) և լուծում չգտնելու պարագայում հարցը քննարկման առարկա դարձնել Ֆինանսատնտեսական նախարարական կոմիտեի նիստում:
	1. Չի ընդունվել։
Քննարկվել է ԱնԻՖ-ի միջոցով տրամադրելու տարբերակը, որի ընթացքում իրականացվել են քննարկումներ նաև Արժույթի միջազգային հիմանդրամի հետ, որի ադյունքում պարզ է դարձել, որ ԱՆԻՖ-ի մանդատի փոփոխությունը ներկա պահին կարող է խնդրահարույց լինել և արդյունքում նպատակահարմար չի իրականացնել վերջինիս մանդատի փոփոխություն ներկա պահին։ Հետևաբար, կարծում ենք, որ անհրաժեշտ է գործընթացը կազմակերպել նախանշած տարբերակով, սահմանելով գործընթացի առավել բարձր ստանդարտներ։

	8․ Վարչապետի աշխատակազմի իրավաբանական վարչություն
	02/16.9/14890-2023

	
	3 մայիսի 2023

	1. Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան: Նախագծի ընդունման իրավական հիմքի բացակայության պայմաններում հնարավոր չէ գնահատել նախագծի առանձին կարգավորումների իրավաչափությունը։

	1. Չի ընդունվել։ Համաձայն 2014 թվականի նոյեմբերի 19-ին ընդունված «Արդյունաբերական քաղաքականության մասին» Հայաստանի Հանրապետության օրենքի 5-րդ հոդվածի Արդյունաբերության զարգացման պետական միասնական քաղաքականության մշակումն ապահովում է լիազոր մարմինը` ռազմավարությունների, հայեցակարգերի, նպատակային ծրագրերի և այլ ծրագրային փաստաթղթերի նախագծերի մշակման միջոցով, որոնք հաստատում է Հայաստանի Հանրապետության կառավարությունը: Նախագծի ընդունման պարագայում ակնկալվում է, որ այն ներդրումային ֆոնդերը, որոնցում պետությունը ներդրում է կիրականացնի Հայաստանի տնտեսության համար այնպիսի կարևորագույն ոլորտներում, ինչպիսիք են օրինակ՝ մշակվող արդյունաբերությունը։ 



